
סאלמו קמט קנ


לואור אין לה קומפאנייה די סוס בואינוס:
2 ישראל סי אליגרי אין סו אזידﬞור, לוס איזﬞוס די ציון סי אגוזין אין סו ריי׃
3 אלאבﬞין סו נומברי קון קאנטאבﬞלינה, קון פאנדירו אי ארפה לי סאלמיאין׃
4 פורקי ה׳ אינבﬞילונטה אה סו פואיבﬞלו. אזי אירמוזוס אה לוס אומילדיס קון סאלבﬞאסייון׃
5 סי אגוזין לוס בואינוס קון אונרה. קאנטין סובﬞרי סוס קאמאס׃
6 קון לוס אינאלטיסימיינטוס דיל דייו אין סו בוקה, אי איספאדﬞה די דוס טאזﬞוס אין סו מאנו׃
7 פארה אזיר בﬞינגאנסה אינטרי לאס גﬞינטיס, קאסטיגירייוס אינטרי לוס גﬞינטיאוס׃
8 פארה אטאר אה סוס רייאיס קון קאדﬞינאס, אי אה סוס אונראדﬞוס קון גרילייוס די פﬞיירו׃
9 פארה אזיר אינטרי אילייוס איל גﬞואיסייו איסקריטו. איסטה אירמוזורה איס פארה טודﬞוס סוס בואינוס. אלאבﬞאדﬞ אה ה׳:






קנ


1 אלאבﬞאדﬞ אה ה׳! אלאבﬞאדﬞ אל דייו אין סו סאנטובﬞארייו. אלאבﬞאלדו אין לה איספאנדידﬞורה די סו פﬞורטאליזה׃
2 אלאבﬞאלדו פור סו באראגאניאה. אלאבﬞאלדו סיגון לה מוגﬞידﬞומברי די סו גראנדיזה׃
3 אלאבﬞאלדו קון סונידﬞו די טרומפיטה. אלאבﬞאלדו קון אלאאודﬞ אי ארפה׃
4 אלאבﬞאלדו קון פאנדירו אי קאנטאבﬞלינה. אלאבﬞאלדו קון קואירדאס אי אורגאנוס׃
5 אלאבﬞאלדו קון סימבאלוס

